
I SANDOCCHJE 
Cummara mije, si Pasque s’avvecine  
te zombe u core ‘mbitte p’a prejèzze.  
Quanne tu vaje a Mésse a matetine,  
quella, l'areje d’abbrile, è na carèzze. 
 

Po se ne véne ‘a Settemana Sande  
che tutte quille bbèlle fenzejune.  
I prèdeche, i sebbuleche che tanda  
cére, che tanda fiure e grazziune.  
 

A u Giuvedì, ‘mbacce vindiquatt'ore,  
p'a lavande di pide fà l’inghine  
e a ognune lave e assciughe Menzegnore.  
Apòstele so’ i vicchje i Cappuccine.  
 

U Venerdi, a i Grazzeje ‘a Desulate  
C’a scola cantorum de don Tubbije.  
(Mò nen a fanne cchjù; mò c’è restate  
sultande, a San Frangische, l’Agunije). 
 

U Sabbete nd’a quèlla Cchjisa Granne,  
appéne scapelèjene i cambane  
nd'u sacci’a ddì, l’orghene e i cante fanne  
a ognune jettà lagreme a fundane. 
 

’A matine de Pasque, spare e sune.  
È ‘a precessione de Gesù Resorte  
ca fanne a la cungreje de Sandandune.  
E tutte quande stanne annande i porte. 
 

Chi te pò ddice a ggioje de sti jurnate.  
Preghire…., precessiune….  pendemènde...  
So’ cose bbone ca fanne cundènde”. 
«E ndò i mitte, cummara mije i farrate?. 


